
Fundargerð 350. fundar  

sveitarstjórnar Flóahrepps 
 

Fundarstaður:  Þingborg og í beinu streymi 

Fundardagur:  þriðjudagur 20. október 2026 

Fundartími:  17:00-18:30 

Fundarmenn:   Árni Eiríksson 

   Hulda Kristjánsdóttir 

Walter Fannar Kristjánsson 

Hjalti Guðmundsson 

Almar Sigurðsson 

 

Árni Eiríksson oddviti setti fund, bauð fundargesti velkomna og leitaði athugasemda við fundarboð. 

Engar athugasemdir gerðar. Hulda Kristjánsdóttir ritaði fundargerð. 

 

1. Fundargerð skipulagsnefndar nr. 334, dags. 14.10.2026 

a) Álftadæl L207710; Mið-Meðalholt L165492; Breytt afmörkun lóða – 2608084 

Lögð er fram umsókn ásamt merkjalýsingu dags. 20.08.2026 skv. reglugerð um merki 

fasteigna 160/2024, er varðar stofnun lóðar. Óskað er eftir að jarðirnar Álftadæl 

L207710 og Mið – Meðalholt L165492 geri breytingu á eignarhaldi sín á milli 

(makaskipti)upp á 9,0 ha. Skráðar stærðir breytast ekki, eingöngu afmörkun jarðanna. 

Skipulagsnefnd UTU gerir ekki athugasemd við fyrirliggjandi merkjalýsingu. 

Skipulagsnefnd mælist til að sveitarstjórn Flóahrepps geri ekki athugasemd við 

erindið. 

 

Sveitarstjórn Flóahrepps gerir ekki athugasemdir við fyrirliggjandi merkjalýsingu og 

samþykkir erindið í samræmi við tillögu skipulagsnefndar. 

 Samþykkt með 5 atkvæðum. 

b) Skálmholt land D L190542; Skilgreining landbúnaðarlands; Deiliskipulag – 

2608025 

Lögð fram tillaga nýs deiliskipulags sem nær til 9.7 ha.spildu. Skálmholt úr landi D, L 

190542 í landi Skálmholts í sveitarfélaginu Flóahreppi. Á skipulagssvæðinu eru þrír 

byggingareitir. Um miðja landareignina er byggingareitur A, þar sem gert er ráð fyrir 

tveimur íbúðarhúsum, verkstæði, geymslu og gróðurhúsi. 

Skipulagsnefnd UTU mælist til þess við sveitarstjórn Flóahrepps að samþykkja 

deiliskipulagið til kynningar og umsagna í samræmi við 40. gr. skipulagslaga nr. 

123/2010. 

Sveitarstjórn Flóahrepps samþykkir að fyrirliggjandi tillaga að deiliskipulagi fyrir 9,7 

ha spildu, Skálmholt land D L190542, verði kynnt og leitað umsagna um hana í 

samræmi við 40. gr. skipulagslaga nr. 123/2010. 

 Samþykkt með 5 atkvæðum. 

c) Gaulverjabær L165480; Staðfesting á afmörkun jarðar – 2505067 

Lögð er fram umsókn ásamt merkjalýsingu dags. 31.03.2026, skv. reglugerð um merki 

fasteigna 160/2024 er varðar hnitun landamerkja og staðfestingu á stærð lands 

Gaulverjabæjar L165480 í Flóahr. 

Skipulagsnefnd UTU gerir ekki athugasemd við fyrirliggjandi merkjalýsingu. 

Skipulagsnefnd mælist til að sveitarstjórn Flóahrepps geri ekki athugasemd við 

erindið. 

Sveitarstjórn Flóahrepps gerir ekki athugasemdir við fyrirliggjandi merkjalýsingu og 

samþykkir erindið í samræmi við tillögu skipulagsnefndar. 

 Samþykkt með 5 atkvæðum. 

2. Afgreiðslur byggingarfulltrúa UTU bs. nr. 266, dags. 07.10.2026 og nr. 267, dags. 

14.10.2026 

Lagðar fram til kynningar. 

3. Uppbygging á sveitarfélagamörkum Sveitarfélagsins Árborgar og Flóahrepps 

Lagt fram sameiginlegt erindi oddvita Flóahrepps og bæjarstjóra Sveitarfélagsins Árborgar, 

dags. 16. október 2026, um framtíðaruppbyggingu á um 100 hektara landsvæði austan Selfoss 

sem er í eigu Sveitarfélagsins Árborgar en innan sveitarfélagamarka Flóahrepps. 

Sveitarstjórn Flóahrepps samþykkir að hefja formlegar viðræður við Sveitarfélagið Árborg um 

sameiginlega sýn og forsendur fyrir uppbyggingu svæðisins og að stofnaður verði 6 manna 

vinnuhópur sem í sitja þrír aðilar frá hvoru sveitarfélagi.  

Fulltrúar Flóahrepps í hópnum verði eftirfarandi: 

• Árni Eiríksson, oddviti 

• Hulda Kristjánsdóttir, sveitarstjóri 

• Walter Fannar Kristjánsson, varaoddviti 

Sveitarstjórn leggur áherslu á að svæðið verði áfram innan sveitarfélagamarka Flóahrepps og 

að fyrirkomulag skipulags, framkvæmda og þjónustu, ásamt ábyrgð, kostnaðarskiptingu og 

tekjuskiptingu, verði nánar útfært í sérstöku samkomulagi. Endanlegt samkomulag skal lagt 

fyrir sveitarstjórnir beggja sveitarfélaga til samþykktar. 

 Samþykkt með 5 atkvæðum. 

4. Skipan í samstarfshóp vegna uppbyggingar á sveitarfélagamörkum Sveitarfélagsins 

Árborgar og Flóahrepps ásamt drögum að erindisbréfi 

Lögð fram drög að erindisbréfi vinnuhóps um útfærslu uppbyggingar á landsvæði austan 

Selfoss. 

Sveitarstjórn Flóahrepps samþykkir fyrirliggjandi erindisbréf vinnuhópsins.  

Samstarfshópnum er falið að útfæra nánar forsendur fyrir uppbyggingu svæðisins og vinna 

drög að samkomulagi milli sveitarfélaganna, í samræmi við erindisbréfið. Drögin skulu lögð 

fyrir sveitarstjórnir beggja sveitarfélaga eigi síðar en í desember 2026. 

 Samþykkt með 5 atkvæðum. 

5. Minnisblað frá sveitarstjóra – Forsendur og tímalína vegna vinnu við fjárhagsáætlun 

2027-2030 

Lagt fram minnisblað sveitarstjóra um helstu forsendur og tímalínu vegna vinnu við fjárhagsáætlun 

Flóahrepps 2027–2030. 

Sveitarstjórn samþykkir þær forsendur og þá tímalínu sem fram koma í minnisblaðinu sem 

sameiginlegan ramma fyrir fjárhagsáætlunarvinnu stjórnenda, nefnda og sveitarstjórnar. Lögð 

er áhersla á ábyrgan rekstur, skýra forgangsröðun og raunhæfa fjárfestingaáætlun. Ný 

verkefni, fjölgun stöðugilda og önnur frávik frá samþykktum útgjaldarömmum skulu lögð 

fram sérstaklega og fjármögnun þeirra tilgreind. 

Stefnt er að fyrri umræðu um fjárhagsáætlunina 17. nóvember 2026 og seinni umræðu og 

endanlegri afgreiðslu 1. desember 2026. 

 Samþykkt með 5 atkvæðum. 

6. Erindi frá Helga Rúnari Theodórssyni – Beiðni um upplýsingar og aðgang að 

málsgögnum 

Lagt fram erindi Helga Rúnars Theodórssonar, dags. 8. október 2026, þar sem óskað er eftir 

upplýsingum og aðgangi að málsgögnum vegna skilgreiningar lögbýlisins Árlundar, L165507, 

sem hluta frístundabyggðar F37 í aðalskipulagi Flóahrepps. 



1528 

 

Sveitarstjórn samþykkir að fela sveitarstjóra, í samráði við skipulagsfulltrúa, að vinna málið 

áfram. Jafnframt bendir sveitarstjórn landeiganda á að unnt að koma á framfæri ósk um breytta 

landnotkun jarðarinnar í tengslum við yfirstandandi endurskoðun aðalskipulags Flóahrepps. 

 Samþykkt með 5 atkvæðum 

7. Frá Sigurhæðum – Umsókn um rekstrarstyrk fyrir árið 2027 

Lögð fram umsókn Sigurhæða um rekstrarstyrk vegna ársins 2027.  

Sveitarstjórn vísar umsókninni til afgreiðslu við gerð fjárhagsáætlunar Flóahrepps fyrir árið 

2027. 

 Samþykkt með 5 atkvæðum. 

8. Frá Kvennaathvarfinu – Ósk um rekstrarstyrk fyrir árið 2027 

Lögð fram umsókn Kvennaathvarfsins um rekstrarstyrk vegna ársins 2027.  

Sveitarstjórn vísar umsókninni til afgreiðslu við gerð fjárhagsáætlunar Flóahrepps fyrir árið 

2027. 

 Samþykkt með 5 atkvæðum. 

9. Frá Samtökum um karlaathvarf – Ósk um stuðning við samtök 

Lögð fram ósk Samtaka um karlaathvarf um stuðning við samtökin.  

Sveitarstjórn vísar erindinu til afgreiðslu við gerð fjárhagsáætlunar Flóahrepps fyrir árið 2027. 

 Samþykkt með 5 atkvæðum. 

10. Frá Stígamótum – Ósk um fjárstuðning fyrir árið 2027 

Lögð fram ósk Stígamóta um fjárstuðning vegna ársins 2027.  

Sveitarstjórn vísar erindinu til afgreiðslu við gerð fjárhagsáætlunar Flóahrepps fyrir árið 2027. 

 Samþykkt með 5 atkvæðum. 

11. Afgreiðsla umsagnabeiðna frá Sýslumanni  

Sveitarfélaginu berast reglulega beiðnir frá Sýslumanninum á Suðurlandi um umsagnir vegna 

leyfisumsókna. Með það að markmiði að tryggja skilvirka stjórnsýslulega afgreiðslu slíkra 

erinda er lagt til að sveitarstjóri hafi heimild til afgreiðslu umsagnarbeiðna frá Sýslumanni í 

samráði við sveitarstjórn.  
Sveitarstjórn Flóahrepps samþykkir að veita sveitarstjóra heimild til að afgreiða 

umsagnarbeiðnir frá sýslumanni fyrir hönd sveitarfélagsins í samráði við sveitarstjórn án þess 

að mál séu tekin fyrir á formlegum fundi sveitarstjórnar. 

 Samþykkt með 5 atkvæðum. 

12. Fundargerðir 

a) Sveitarstjórnar Flóahrepps nr. 349, dags. 06.10.2026 

b) Fræðslunefndar Flóahrepps nr. 166, dags. 05.10.2026 

Varðandi lið 3 þá samþykkir sveitarstjórn erindisbréf fræðslunefndar með framlögðum 

breytingatillögum frá nefndinni. Sveitarstjóra falið að ganga frá erindisbréfi og birta á 

heimasíðu sveitarfélagsins. 

 Samþykkt með 5 atkvæðum. 

Varðandi lið 8 um breytingar á skóladagatali Flóaskóla þá gerir sveitarstjórn ekki 

athugasemdir við framlagðar breytingar á skóladagatali 2026-2027. 

 Samþykkt með 5 atkvæðum. 

Varðandi lið 10 um skólaakstur þá er sveitarstjóra falið að meta skólaakstursþjónustu 

sem Flóahreppur veitir vegna skólaaksturs nemenda utan lögheimilis og að kallað 

verði eftir samkomulagi við viðkomandi sveitarfélag vegna þjónustunnar og kostnaðar 

sem af henni hlýst. Niðurstöður verði kynntar fyrir sveitarstjórn. 

 Samþykkt með 5 atkvæðum. 

Varðandi lið 11 um reglur um mötuneyti og frístund þá samþykkir sveitarstjórn að 

reglur um skólamáltíðir verði óbreyttar. Skólamáltíðir verða áfram gjaldfrjálsar.  

Sveitarstjórn samþykkir tillögur að breytingum á reglum um frístundarheimili. 

Sveitarstjóra falið að uppfæra reglur í samræmi við bókun fræðslunefndar og birta á 

heimasíðu sveitarfélagsins. Ritari Flóaskóla kynni breytingar fyrir 

foreldrum/forráðamönnum. 

 Samþykkt með 5 atkvæðum. 

Varðandi lið 13 samþykkir sveitarstjórn að gerður verði viðauki við fjárhagsáætlun 

2026 vegna launakostnaðar Flóaskóla, í samræmi við greiningu á launalið skólans, 

með fyrirvara um endanlega fjárhæð viðaukans. Við gerð viðaukans verði jafnframt 

gert ráð fyrir tilfærslu fjárheimilda af bókhaldslykli 3740, ræsting, yfir á launalið. 

Skólastjóra er falið að leggja fram sundurliðaða ósk um viðauka með endanlegum 

fjárhæðum fyrir fund sveitarstjórnar 3. nóvember 2026. 

 Samþykkt með 5 atkvæðum. 

Varðandi lið 14 samþykkir sveitarstjórn að gerður verði viðauki við fjárhagsáætlun 

2026 vegna endurnýjunar netbúnaðar Flóaskóla, með fyrirvara um endanlega fjárhæð 

viðaukans og skiptingu kostnaðar milli Eignasjóðs og rekstrar Flóaskóla. Skólastjóra 

er falið að leggja fram sundurliðaða ósk um viðauka með endanlegum fjárhæðum fyrir 

fund sveitarstjórnar 3. nóvember 2026. 

 Samþykkt með 5 atkvæðum. 

Varðandi lið 22 þá felur sveitarstjórn forstöðumanni fasteignasviðs að kanna valkosti 

og afla tilboða og leggja fram á fundi framkvæmda- og veitunefndar vegna 

undirbúning fjárhagsáætlunar 2027. Sveitarstjórn bendir á að uppsetning á 

öryggismyndavélakerfi innanhúss þarfnist sérstakrar skoðunar m.t.t. 

persónuverndarsjónarmiða.  

 Samþykkt með 5 atkvæðum. 

Varðandi lið 23 þá er sveitarstjóra falið að ganga frá endanlegri uppsetningu að 

reglum um afslátt vegna aksturs og leggja að nýju fyrir í sveitarstjórn. 

 Samþykkt með 5 atkvæðum. 

c) Stjórnar Skóla- og velferðarþjónustu Árnesþings bs. dags. 06.10.2026 

d) Stjórnar byggðasamlags UTU nr. 3, dags. 14.10.2026 ásamt minnisblaði um rekstur 

Seyrustaða og yfirfærslu eigna. 

Sveitarstjórn fór yfir minnisblað um rekstur Seyrustaða og yfirfærslu eigna. 

Sveitarstjórn tekur ekki afstöðu til framlagðs minnisblaðs að svo stöddu.  

 Samþykkt með 5 atkvæðum.  

e) Stjórnar Bergrisans bs. nr. 96, dags. 05.10.2026 

f) Stjórnar Sambands íslenskra sveitarfélaga nr. 1003, dags. 23.09.2026 

13. Efni til kynningar 

a) Umsögn Flóahrepps vegna frumvarps til nýrra sveitarstjórnarlaga 

b) Staðgreiðsluáætlun sveitarfélaga fyrir árin 2026 og 2027 

c) Frá Umhverfis- og orkustofnun – Flokkun sjö vindorkuverkefna í samráðsgátt 

d) Frá Innviðaráðuneytinu – Viðmið um sjálfbæra þróun sveitarfélaga 

e) Frá Vegagerðinni – Tilkynning um fyrirhugaða niðurfellingu Vorsabæjarhjáleiguvegar 

(3011-01) af vegaskrá 

Sveitarstjórn Flóahrepps leggst gegn fyrirhugaðri niðurfellingu 

Vorsabæjarhjáleiguvegar (3011-01) af vegaskrá og bendir á að föst búseta er í innsta 

húsinu við veginn, Vorsabæjarhjáleigu A, F2527841.  

Sveitarstjórn óskar því eftir að vegurinn verði áfram skráður á vegaskrá 

Vegagerðarinnar. 

f) Frá nefnda- og greiningarsviði Alþingis – Til umsagnar 156. mál – frumvarp til laga 

um breytingu á lögum um Byggðastofnun nr. 106/1999 (lagfæringar) 

g) Frá nefnda- og greiningarsviði Alþingis – Til umsagnar 59. mál – frumvarp til laga um 

breytingu á sveitarstjórnarlögum nr. 138/2011 (fjöldi fulltrúa í sveitarstjórn) 

h) Frá nefnda- og greiningarsviði Alþingis – Til umsagnar 88. mál – tillaga til 

þingsályktunar um endurskoðun laga um sjávarflóðavarnir, ofanflóðavarnir og 

náttúruvá 

i) Frá nefnda- og greiningarsviði Alþingis – Til umsagnar 202. mál – loftslagslög 

j) Næsti fundur sveitarstjórnar verður 3. nóvember kl. 17:00 

14. Trúnaðarmál 

Fært í trúnaðarmálabók. 

 

 

Árni Eiríksson (sign)   Hulda Kristjánsdóttir (sign) 

Walter Fannar Kristjánsson (sign) Hjalti Guðmundsson (sign) 

Almar Sigurðsson (sign)  


